
 
 

 አዲሱ የሲያትል የዴሞክራሲ ኩፖን ፕሮግራም በአካባቢዎ ውስጥ በሚደረጉ ምርጫዎች ላይ በቀላሉ 

ለመሳተፍ እንዲችሉ ያደርጋል። 
 

 

በFacebook፡- facebook.com/democracyvoucher  ላይ ወይም በ Twitter፡- twitter.com/sea_elections  ላይ ይከተሉን። 

   በሚቀርብልን ጥያቄ መሰረት፣ የሲያትል የሥነ-ምግባር እና ምርጫ ጉዳዮች፣ የአካል ጉዳት ላለባቸው ግለሰቦች የፕሮግራም ተደራሽነትን ለማረጋገጥ፣ ምክንያታዊ የሆነ የማረፊያ ቦታ 
ሊያዘጋጅ ይችላል። የማረፊያ ቦታ፤ ወይም በሌሎች ቋንቋዎች የሚዘጋጁ ሰነዶችን ለመጠየቅ ከፈለጉ፣ እባክዎ (206) 727-8855 ላይ ይደውሉ። 

AMHA 

 

የዴሞክራሲ ኩፖን ምንድነው? 
 

የአሜሪካ ዜጎችም ሆኑ ቋሚ የመኖሪያ ፈቃድ ባለቤቶች (ግሪን ካርድ ያላቸው) ለተመራጭነት የስራ ሃላፊነት ለሚወዳደሩ የፖለቲካ እጩዎች ገንዘብ መለገስ 
ይችላሉ። በኖቬምበር 2015፣ የሲያትል መራጮች “የዴሞክራሲ ኩፖኖችን ለማስተዋወቅ አዲስ ፕሮግራም አጽድቀዋል። ይህ ፕሮግራም፣ ብቁ ለሆኑ የሲያትል 
ነዋሪዎች የነጠላ ዋጋቸው 25 ዶላር የሆኑ አራት ኩፖኖችን ይሰጣል። ከዚያ ነዋሪዎች እነዚህን የዴሞክራሲ ኩፖኖች ለሲያትል ከተማ ምክር ቤት ዘመቻዎች እና 
ለሲያትል አቃቤ-ሕግ ዘመቻ መስጠት ይችላሉ። ፕሮግራሙ፣ በ2021 የሚከናወነውን የከንቲባ ምርጫም ይሸፍናል። 
 

የዴሞክራሲ ኩፖኖችን ሊጠቀሙ የሚችሉት እነማን ናቸው? 
የዴሞክራሲ ኩፖኖችን ለመጠቀም ብቁ ለመሆን ሲያትል ውስጥ ነዋሪ ሊሆኑ ይገባል። በተጨማሪም፡- 
 

• ቢያንስ 18 ዓመት የሞላዎት፣ እና 
• የአሜሪካ ተወላጅ፣ የአሜሪካ ዜጋ፣ ወይም ሕጋዊ ቋሚ የመኖሪያ ፈቃድ ባለቤት ሊሆኑ ይገባል። 
 

የዴሞክራሲ ኩፖኖቼን እንዴት ማግኘት እችላለሁ? 
በመራጭነት የተመዘገቡ ከሆኑ፣ በጃኑዋሪ 2017 መጀመሪያ በቀጥታ የዴሞክራሲ ኩፖኖችዎ በመልዕክት ሳጥንዎ ይላኩልዎታል። 
 

በመራጭነት ካልተመዘገቡ፣ የዴሞክራሲ ኩፖኖችዎን ከሁለቱ በአንዱ መንገድ ማግኘት ይችላሉ። ለመራጭነት መመዝገብ ይችላሉ (ብቁ ከሆኑ ብቻ)፣ እናም 
ኩፖኖችዎ በመልዕክት ሳጥንዎ ይላካሉ። ወይም ከጃኑዋሪ 3፣ 2017 በኋላ የሲያትል የስነ-ምግባር እና ምርጫ ጉዳዮችን፡- በኢሜይል 
1}democracyvoucher@seattle.gov ላይ፣ ወይም (206) 727-8855 ላይ በመደወል ለማነጋገር እና ለመመዝገብ ይችላሉ (የቋንቋ እርዳታ ተዘጋጅቷል)። 
 

የዴሞክራሲ ኩፖኖቼን እንዴት ላጠፋ እችላለሁ? 
ለእጩዎች፣ ከዴሞክራሲ ኮፖኖችዎ መካከል አንድ($25)፣ ሁለት($50)፣ ሦስት($75)፣ ወይም አራቱንም($100) ሊሰጡ ይችላሉ። ኩፖኖች ሊሰጡ የሚችሉት 
በፕሮግራሙ ላይ ለመሳተፍ ብቁ ለሆኑ ተመራጮች ብቻ ነው። የእነዚህን ተመራጮች ዝርዝር seattle.gov/democracyvoucher ላይ መመልከት ይችላሉ።   
 

ኩፖኖችዎን ለመጠቀም፣ የሚመርጡትን እጩ ስም በእያንዳንዱ ኩፖን ላይ ይጻፉ፣ ስምዎን እና ቀን ጽፈው ይፈርሙ። ኩፖኖችን በቀጥታ ለእጩው ዘመቻ 
መስጠት ወይም መላክ ወይም የመደቧቸውን ኩፖኖች ለሲያትል የሥነ-ምግባር እና ምርጫ ጽ/ቤት ይላኩ (የመልዕክት አድራሻ፡-  Seattle Ethics & Elections 
Commission, PO Box 94729, Seattle, WA 98124-4729) 
 

ኩፖኖችን የሚሰጠው እና የሚቀበለው ማን እንደሆነ ለማወቅ እችላለሁ?  
አዎ። ለዘመቻዎች የሚደረጉ መዋጮዎች ለህዝብ ክፍት የሆኑ መረጃዎች ናቸው። ኩፖኖች ለትክክለኛው ተመራጭ መመደባቸውን ለማረጋገጥ፣ የሲያትል የሥነ-
ምግባር እና የምርጫ ጉዳዮች ኮሚሽን ኩፖኖችን የተቀበሉ እጩዎችን እና ኩፖኖችን የሰጡ ሰዎችን ስም ዝርዝር seattle.gov/democracyvoucher ላይ 
ያወጣል።  
 

የዴሞክራሲ ኩፖኖችን በመጠቅም እንዴት ለሃላፊነት ቦታ ለመወዳደር እችላለሁ? 
የዴሞክራሲ ኩፖኖች፣ ሰዎች የራሳቸውን ዘመቻ በገንዘብ ለመደገፍ እንዲችል ቀላል ያደርግላቸዋል። ለኃላፊነት ቦታ ለመወዳደር፣ በርካታ እርምጃዎች አሉ፣ 
እናም እጩዎች የዴሞክራሲ ኩፖኖችን ለማግኘት የፕሮግራሙን ደንቦች መከተል አለባቸው። seattle.gov/democracyvoucher/candidate-information ላይ 
ተጨማሪ መረጃ ማግኘት ይችላሉ። 
 

ይህ ፕሮግራም እንዴት ነው የገንዘብ ድጋፍ የሚያገኘው፣ እንዲሁም ማን ነው የሚያስተዳድረው?  
በ2015፣ የሲያትል መራጮች የዴሞክራሲ ኩፖን ፕሮግራሙን ለ10 ዓመታት በገንዘብ ለመደገፍ የንብረት ታክስ አጽድቀዋል። የሲያትል የሥነ-ምግባር እና 
ምርጫዎች ኮሚሽን፣ ከማንም ጋር የማይወግን፣ ገለልተኛ የሲያትል ከተማ ኤጀንሲ ሲሆን፣ የዴሞክራሲ ኩፖን ፕሮግራሙን ያስተዳድራል። 
 

ስለዴሞክራሲ ኩፖን ፕሮግራም ተጨማሪ መረጃ እንዴት ለማግኘት እችላለሁ?  
በመጪው ዲሴምበር ወር፣ ስለሲያትል የዴሞክራሲ ኩፖን ፕሮግራም ተጨማሪ መረጃዎችን የያዘ በራሪ ወረቀት ይደርስዎታል። እንዲሁም፣ 
seattle.gov/democracyvoucherን መጎብኘት ወይም (206) 727-8855 ላይ መደወል ይችላሉ። 

http://www.facebook.com/democracyvoucher
https://www.facebook.com/democracyvoucher/
https://twitter.com/sea_elections
ኢሜይል%20ለ:-democracyvoucher@seattle.gov

